ՀԱՅՏԱՐԱՐՈՒԹՅՈՒՆ
ՀՐԱՎԵՐԻ ՊԱՐԶԱԲԱՆՄԱՆ ՄԱՍԻՆ
Հայտարարության սույն տեքստը հաստատված է գնահատող հանձնաժողովի
 2025 թվականի փետրվարի 24-ի որոշմամբ և հրապարակվում է 
«Գնումների մասին»  ՀՀ օրենքի 29-րդ հոդվածի համաձայն
Ընթացակարգի ծածկագիրը « ԲԷՑ-ՆԸ-ԲՄԽԾՁԲ-24/03»
         «Բարձրավոլտ Էլեկտրացանցեր» ՓԲԸ կարիքների համար գծային ենթակառուցվածքների հանութագրման, քարտեզագրման ծառայությունների ձեռքբերման նպատակով կազմակերպված «ԲԷՑ-ՆԸ-ԲՄԽԾՁԲ-24/03» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 21.02.2025թ. ստացված հարցադրումը և դրա վերաբերյալ 24.02.2025թ. տրամադրված պարզաբանումը`

Հարցադրում N 1 


Համաձայն Գնումների մասին օրենքի հոդված 25-ի 1-ին կետի 3-րդ ենթակետի «Արգելվում է խմբավորել առանձին բնութագրեր ունեցող գնման առարկաները մեկ չափաբաժնում, բացառությամբ այն դեպքերի, երբ պատվիրատուն հիմնավորում է նման խմբավորման անհրաժեշտությունը:» 

Խնդրում եմ հիմնավորել առկա թվային քարտեզագրման ծառայությունների և  սերվերային քարտեզագրական ծրագրային փաթեթի մեկ չափաբաժնում խմբավորման անհրաժեշտությունը։ 

Ի լրումն վերոնշյալի տեղեկացնում եմ ձեզ, որ  սերվերային քարտեզագրական ծրագրային փաթեթների գնման առարկայի միջանցիկ կոդը ըստ CPV դասակարգման կարող է լինել 48326000 քարտեզագրման համակարգչային ծրագրային փաթեթներ, 48326100 թվային քարտեզագրման համակարգչային ծրագրային փաթեթներ, 48321150 քարտեզագրման համակարգչային ծրագրային փաթեթներ կամ 38221100/501 երկրաբանական տեղեկատվական համակարգեր (gis կամ համարժեք)։
Պարզաբանում N 1 
         Սույն գնման գործընթացն իրականացվել է մրցակցային գնման ձևի կիրառմամբ՝ Բաց մրցույթ ընթացակարգով։ Որպես գնման առարկայի միջանցիկ կոդ ընտրվել է CPV 71351470 կոդը՝ թվային քարտեզագրման ծառայություններ, սակայն պատվիրատուի վերջնական կարիքների բավարարման համար անհրաժեշտ է ձեռք բերել սերվերային քարտեզագրական ծրագրային փաթեթ։ Թվային քարտեզագրման ծառայությունների ձեռքբերումը սերտ կապված է սերվերային քարտեզագրական ծրագրային փաթեթի ձեռքբերման հետ և ցանկացածի ձախողումը կարող է բերել գնման գործընթացի խափանմանը, այդ իսկ պատճառով Պատվիրատուն հիմնավոր է համարում  թվային քարտեզագրման ծառայությունների և  սերվերային քարտեզագրական ծրագրային փաթեթի մեկ չափաբաժնում խմբավորման անհրաժեշտությունը՝ գնման գործընթացն ավելի արդյունավետ  դարձնելու համար։ 
Հարցադրում N 2

          Այս հարցադրումը կրկնում ենք, քանի որ 2025 թվականի փետրվարի 5-ի թիվ  3 որոշմամբ այն չի պարզաբանվել։ 

Ի՞նչ է իրենից ներկայացնում «երկրաչափական շեղման միջին քառակուսային արժեքը չպետք է գերազանցի 20-30 սմ» հասկացությունը:
Պարզաբանում N 2

Երկրաչափական շեղման միջին քառակուսային արժեքը չպետք է գերազանցի 20-30 սմ» հասկացությունը նշանակում է, որ 5-10 սմ լուծաչափով օրթոֆոտոհատակագծի արդյունքում ստացված փաստացի արդյունքի միջին քառակուսային սխալը չպետք է գերազանցի 20-30 սմ-ը։ Կախված տեղանքի ռելիեֆից  միջին քառակուսային սխալը կարող է հասնել 30 սմ-ի։   
Հարցադրում N 3


Տրամադրված  “փոխվ.ժամկետներով 220-110 կվ ՕԳ հանութագրման 17.01.2025 .xlsx”  ֆայլի համաձայն աշխատանքների կատարման համար ըստ օդային գծերի կարգավորման անվանումների սահմանված են կատարման տարբեր վերջնաժամկետներ։ Սակայն հրավերում նշված չէ փուլային վճարման կարգի մասին։ Արդյո՞ք աշխատանքների մասնակի ընդունման և, հետևապես, վճարման կարգը սահմանվելու է Կատարողի հետ մրցույթից հետո կնքվելիք պայմանագրով կամ լրացուցիչ համաձայնագրով։
Պարզաբանում N 3


Տվյալ հարցադրումը կարգավորվում է «Գնումների մասին» օրենքի 36-րդ հոդվածի 4-րդ կետով։
 Հարցադրում N 4


Համաձայն ՀՀ  կառավարությանն առընթեր անշարժ գույքի կադաստրի պետական կոմիտեի 2002թ․ հուլիսի 11-ի N 392-Ն  «1:500, 1:2000 ԵՎ 1:5000 ՄԱՍՇՏԱԲԻ ՏԵՂԱԳՐԱԿԱՆ ՀԱՆՈՒՅԹՆԵՐԻ ՀՐԱՀԱՆԳԻ ՄԱՍԻՆ» հրամանի  վերծանումների հիմնական եղանակներ են դաշտային և կամերալ վերծանումները:  Դաշտային տեղագրական վերծանումները նկարների վրա (ֆոտոհամայնապատկերի) կատարելիս, ճանաչվում են տեղանքի բոլոր մասերը և առարկաները, որոնք չեն կարող ճանաչվել նկարների կամերալ մշակումների ընթացքում, միևնույն ժամանակ հավաքվում են վերծանվող օբյեկտների մասին որակական և քանակական բնութագրերը:

Վերը թվարկած հրամանից մեջբերումները փաստում են նրա մասին, որ տեխնիկական բնութագրում առկա են մասնագիտական կոպիտ սխալներ։ Փաստացի տեխնիկական բնութագրում  oրթոֆոտոհատակագծերի դաշտային վերծանումը և տեղագրական հանութագրումը նույնականացվում են, այնինչ դրանք տարբեր աշխատանքներ են։  Համաձայն գնումների   Հոդված 13-ի, երրորդ կետի «Ելնելով գնման առարկայի առանձնահատկությունից՝ դրանց հատկանիշները հնարավորինս ներառում են ձեռք բերվող ապրանքի, աշխատանքի կամ ծառայության որակին, ստանդարտին, անվտանգությանը, պայմանական նշաններին, տերմինաբանությանը, փաթեթավորմանը, բեռնաթափմանը, չափին, նախագծերին, ինչպես նաև գնման առարկայի այլ հատկանիշներին վերաբերող պայմանների հստակ նկարագրությունը` հիմնված միջազգային ստանդարտների և Հայաստանի Հանրապետությունում գործող նորմատիվատեխնիկական փաստաթղթերի, ստանդարտների, իսկ դրանց բացակայության դեպքում` ժամանակավոր տեխնիկական պայմանների վրա:»
Հարցադրումը հետևյալն է՝ արդյոք ԲԷՑ ՓԲԸ-ն նախատեսում է իրականացնել տեխնիկական բնութագրի համապատասխանեցում  Հայաստանի Հանրապետությունում գործող նորմատիվատեխնիկական փաստաթղթերի ստանդարտներին՝ հաշվի առնելով տեխնիկական բնութագրում առկա սխալները։
Պարզաբանում N 4

 
Տեխնիակակն առաջադրանքում նշված է, որ աշխատանքները պետք է համապատասխանեն ՀՀ օրենսդրությանը և իրավական ակտերին, ինչպես նաև հավելենք, որ «Օրթոֆոտոհատակագծերի դաշտային վերծանում» բաժնում  նշված «տախեոմետրային (էլեկտրոնային տախեոմետրի կիրառմամբ)» և «արբանյակային դիրքորոշման (GPS) ընդունիչների միջոցով» վերաբերում է օրթոֆոտոհատակագծերի իրականացման համար իրականացվող նախապատրաստական դաշտային աշխատանքներին։
Հարցադրում N 5


Խնդրում եմ պարզաբանել, թե ինչ կապ ունի  ՀՀ կառավարության 2021թ. փետրվարի 11-ի N 183-Ը որոշումը, մասնավորապես, թե ո՞ր դրույթները կամ կետերն են օգտագործվել տեխնիկական առաջադրանքի մշակման համար։
Պարզաբանում N 5

Պայմանագրի նախագծի 2․4․1 կետի համաձայն, եթե տեխնիկական առաջադրանքի որևէ իրավական ակտը կիրառելի չէ, ապա կատարողը պարտավոր է ղեկավարվել կիրառելի օրենսդրությամբ։
Հարցադրում N 6


Հաշվի առնելով, որ 5սմ և 10սմ լուծաչափով  օրթոֆոտոհատակագծերի ստեղծումը աշխատանքների կազմակերպման և իրականացման տեսակետից ունեն 1։4 հարաբերակցություն, խնդրում եմ պարզաբանել, թե ո՞ր դեպքում պետք է 5սմ լինի, իսկ ո՞ր դեպքում՝ 10սմ։
Պարզաբանում N 6


ՕԳ-երի և ենթակայանների  օրթոֆոտոհատակագծերի  ստեղծումը անհրաժեշտ է իրականցնել 5-10 սմ լուծաչափով,  բարդ ռելիեֆի պարագայում  օրթոֆոտոհատակագծերի լուծաչափը կարող է լինել 10 սմ։

